
ABSTRAK

Program latihan industri adalah sebahagian daripada kurikulum kursus
Sarjana Muda Kejuruteraan Mekanikal Kolej Universiti Teknologi Tun Hussein
Onn. Program ini diwajibkan ke atas pelajar sebagai syarat untuk mendapatkan
ijjazah. Sejauh mana latihan industri yang telah diikuti oleh pelajar-pelajar tersebut
mencapai matlamatnya belum dapat dipastikan Justeru kajian ini dijalankan untuk
meninjau perspektif pelajar Sarjana Muda Kejuruteraan Mekanikal Kolej Universiti
Teknologi Tun Hussein Onn (KUiTTHO) terhadap keberkesanan latihan industri
yang telah mereka ikuti sclama 10 minggu. Kajian ini telah melibatkan seramai 50
orang pelajar Sarjana Muda Kejuruteraan Mekanikal semester 4 sesi 2000 / 2001
Kolej Universiti Teknologi Tun Hussein Onn. Pelajar-pelajar tersebut terdiri daripda
pelajar yang mengambil bidang pengkhususan Mekanikal Bahan, Jentera, Loji,
Tekstil, Pembungkusan dan Pembuatan. Satu soal selidik telah dijalankan ke atas
responden kajian. Soal selidik tersebut terbahagi kepada 3 bahagian utama iaitu
maklumat am responden, ujian terhadap pendedahan kepada amalan kejuruteraan
dan kerja sebenar dan ujian terhadap keyakinan dan etika pelajar. Alat pengukuran
yang digunakan ialah Skala Likert. Data-data kajian adalah berbentuk deskriptif dan
telah dianalisis menggunakan perisian SPSS. Dapatan kajian mendapati bahawa
pada perspektif pelajar semester 4 kursus Sarjana Muda Kejuruteraan Mekanikal
sesi 2000 / 2001, latihan industri yang telah mereka ikuti selama 10 minggu itu telah
mencapai matlamatnya. Walaubagaimanapun, beberapa aspek dalam latihan industri
masih boleh diperbaiki demi untuk memantapkan lagi program yang telah
dijalankan.



ABSTRACT

Industrial training program is a part of Mechanical Engineering Degree of
Kolej Universiti Teknologi Tun Hussein Onn curriculum’s. This program is
compulsory for all Mechanical students’ to get their degree. The effectiveness of this
program not yet known. Thus, this case study was performing to observe the
students perspective of the industrial training program effectiveness. This case study
involved 50 students of Mechanical Engineering Degree Semester 4 session
2000/2001.They were taking Mechanical Engineering in Materials, Textile, Plant,
Packaging and Manufacturing. A questionnaire consists of three sections that are
respondent’s personal information, exposure to the engineering practice and
student’s confidence and ethics are given to the students. Likert Scale is used as the
measurement tools. The results found that the industrial training program fulfill it

mission in perspectives of Mechanical Engineering Degree students.

Kuantiti dan peratusan pelajar yang datang awal
ke tempat kerja berdasarkan pendidikan
terakhir,

Kuantiti dan peratusan pelajar yang bersikap
jujur dan bertanggungjawab terhadap tugas
yang diberi berdasarkan pendidikan terakhir.
Kuantiti dan peratusan pelajar yang merasakan
keselamatan amat ditekankan oleh majikan dan
rakan sekerja berdasarkan pendidikan terakhir.

SENARAI LAMPIRAN

Borang soal selidik Lampiran A



BAB1

PENGENALAN

1.0 Pendahuluan

Latihan industri (L.I) adalah latihan amali di sesuatu organisasi atau
industri yang dilalui oleh pelajar dalam jangkamasa yang ditetapkan oleh
sesebuah institusi untuk mendapat pengalaman sebenar di organisasi atau
industri tertentu. Keperluan latihan industri diserap ke dalam kurikulum
pendidikan institusi pengajian adalah bertujuan untuk menyediakan tenaga
kerja yang berdaya saing yang memenuhi spesifikasi semasa industri.

Kewujudan latihan industri sebagai sebahagian daripada kurikulum
pendidikan terutamanya dalam pendidikan teknikal dan vokasional adalah
untuk menyahut cabaran Wawasan 2020. Satu daripada cabaran Wawasan
2020 adalah untuk menjadi sebuah negara Perindustrian menjelang 2020.
Bagi mencapai tahap negara perindustrian, negara periu mengukuhkan
ekonominya supaya dapat bersaing dengan negara-negara terbaik di dunia
serta cukup dinamik dan tahan lasak menghadapi segala cabaran ekonomi.
Pembangunan ekonomi yang mampan dan berterusan bergantung kepada
pencapaian, pengekalan produktiviti dan daya saing industri yang tinggi di

negara ini.

Produktiviti industri banyak bergantung kepada tenaga manusia mahir

selain daripada pembangunan teknologi. Tanpa tenaga manusia yang

berpendidikan, berkemahiran serta bermotivasi tinggi yang dapat
menggunakan teknologi moden untuk mengeksploitasikan sumber ekonomi
yang terhad, produktiviti akan merosot dan keupayaan negara untuk bersaing
dalam ekonomi dunia terjejas. Oleh itu, program-program latihan yang
berterusan penting untuk meningkatkan kemahiran tenaga manusia. Sektor

swasta dan awam perlu bergabung tenaga untuk menyokong usaha ini.

Institusi pengajian tinggi seperti Kolej Universiti Teknologi Tun
Hussein Onn (KUITTHO) juga terlibat sama dalam usaha ini melalui
pendidikan untuk membantu negara melahirkan tenaga kerja yang berkualiti,
berdaya saing dan memiliki pengetahuan dan kemahiran yang memenuhi
spesifikasi industri dan pasaran dunia. Program latihan industri telah
dijadikan salah satu daripada kurikulum pendidikan KUiTTHO. Pelajar
KUIiTTHO dari semua kursus di peringkat sarjana muda dikehendaki
menjalani dengan jayanya selama sepuluh minggu sebagai syarat untuk

mendapatkan Jjazah.

Program latihan industri diperkenalkan dalam kurikulum institusi
pendidikan sebagai usaha untuk menjadikan pendidikan dan latihan lebih
berintegrasi dengan kemahiran yang diperlukan di negara ini (Fong Chan
Onn, 1994). Kata-kata ini bertepatan dengan saranan bekas Menteri
Pendidikan Malaysia Datuk Amar Dr. Sulaiman Daud bahawa tenaga kerja
yang cekap, kreatif dan produktif lahir daripada aktiviti pendidikan dan
latihan yang bersepadu ( Sulaiman, 1994).

1.1 Latar Belakang Masalah

Chew (1993) berpendapat kaedah utama untuk membangunkan
sumber manusia adalah melalui pendidikan sama ada secara formal atau
tidak formal. Kenyataan tersebut disokong oleh Sharil @ Cheril Mazuki et.al
(1992) yang menjelaskan lebih lanjut kenyataan Chew itu. Beliau

mengatakan bahawa pendidikan dapat melahirkan tenaga kerja profesional
dan mahir, melahirkan pakar penyelidik dan kaedah penyelidikan baru,
melahirkan rakyat yang mudah lentur dan mobiliti untuk pembangunan
sosioekonomi negara, membentuk masyarakat moden dan kesedaran politik,

dan mengimbangi sosioekonomi antara kaum dan kumpulan etnik.

Tenaga manusia yang terlatih, berkemahiran dan mempunyai sikap
dan nilai positif akan dapat melaksanakan program pembangunan dengan
cekap dan berkesan. Oleh itu, penyusunan struktur kurikulum institusi
pengajian perlu dibuat agar selaras dengan keperluan tenaga kerja yang
dikehendaki.

Berikutan itu, program latihan industri mula ditekankan dalam
kurikulum pendidikan teknik dan vokasional di Malaysia pada tahun 1981
(Wilson, 1989). Tujuan utamanya adalah untuk merancang keperluan
tenaga kerja mahir yang dapat dilatih bersesuaian dengan kehendak
industri ke arah merealisasikan Wawasan 2020. Ia selari dengan matlamat
pendidikan teknik dan vokasional iaitu untuk membantu  pelajar
meningkatkan potensi dan kemahiran, meperapkan nilai-nilai kerja yang

baik dan sikap positif bagi melahirkan pelajar yang produktif dan berjaya.

Profesor Charles Curtis (1984), seorang pakar perunding
pendidikan UNESCO berpendapat bahawa program latihan industri akan
memberi pelajar “first-hand-look” kepada situasi pekerjaan . Program
Latihan Industri sememangnya banyak membawa keuntungan kepada
pelajar. Walaubagaimanapun, kajian oleh Wood dan Thompson dalam Al
Ramaniah (1992) mendapati bahawa latihan adalah tidak berkesan dan
tidak sesuai, membazir wang dan masa. Mengapa situasi seperti ini

berlaku?

Daripada perspektif organisasi atau indusri, objektif firma tercapai
apabila pekerjanya melaksanakan tugas-tugas dengan berkesan. Pekerja-
pekerja dapat melaksanakan tugas dengan berkesan apabila mereka



diberikan latihan yang berkesan. Daripada perspektif institusi pendidikan
khasnya KUiTTHO pula, melalui program latihan industri diharapkan
pelajar-pelajar mendapat “value added” kepada diri mereka sendiri supaya
mampu memasuki pasaran pekerjaan yang global dan berdaya saing.

Pengkaji melihat hubungan antara industri dan institusi pendidikan
khasnya KUiTTHO mempunyai hubungan simbiosis. Pelajar adalah bakal
pekerja organisasi. Sebagai bakal pekerja, organisasi perlu menyediakan
peluang-peluang yang boleh membuka minda pelajar dan menambah ilmu
dan kemahiran pelajar semasa menjalani latihan industri. Oleh itu,
pengkaji ingin mengkaji keberkesanan latihan industri daripada perspektif
pelajar sendiri kerana sebagai orang yang diberikan latihan, pelajar sendiri
yang mengetahui sejauhmana latihan industri yang diikutinya selama 10
minggu itu telah mendatangkan apa-apa manfaat atau sebaliknya.

Keperluan untuk mengkaji keberkesanan Latihan Industri
diutarakan oleh Robyn Peterson (1992). Beliau mengatakan penentuan dan
analisis ke atas latihan industri mesti dibuat secara sistematik dan
menyeluruh kerana terdapat program latihan yang kerap menimbuikan
masalah daripada menyelesaikan masalah. Oleh itu, pengkaji ingin
mengkaji keberkesanan program latihan industri yang dilihat
daripada tanggapan pelajar sendiri sama ada latihan industri yang
diikutinya telah membawa nilai tambah (value added) kepada diri
sendiri atau tidak Nilai tambah yang dimaksudkan adalah dari aspek
matlamat-matlamat latihan industri KUITTHO iaitu adakah pelajar
mendapat pendedahan dan kemahiran profesional bagi melahirkan ahli
teknologi yang cekap dan bertanggungjawab sejajar dengan matlamat
institusi. Jawatankuasa Latihan Industri Jabatan Kejuruteraan Mekanikal
KUITTHO telah menggariskan beberapa objektif latihan industri iaitu

membolehkan siswa / siswi :



1) mengalami beberapa aspek pekerjaan di organisasi/industri bagi
mendapat kemahiran asas profesional dalam jangkamasa yang
ditetapkan.

i)  mempraktik teori yang dipelajari dalam situasi pekerjaan sebenar

iii)  menghayati nilai etika profesion.

iv) membina daya kreativiti dan menyumbang buah fikiran yang

bermutu kepada organisasi / industri.

Setelah meneliti Laporan Jawatankuasa Kabinet mengenai latihan
untuk pembangunan perindustrian serta ditokok pula dengan statistik
tentang kekurangan kemahiran dalam enam industri yang dijangka
mengalami pertumbuhan pesat dalam milineum baru ini iaitu industri
pembinaan, industri elektrik elektronik, teknologi maklumat, tekstil,
industri berasaskan kayu dan pembuatan terpilih, foundri dan plastik (Unit
Perancang Ekonomi, Jabatan Perdana Menteri 1991), maka pengkaji ingin
menjalankan kajian apakah perspektif pelajar Ijazah Sarjana Muda
Kejuruteraan Mekanikal terhadap keberkesanan latiban industri

yang diikuti selama 10 minggu ?

Jabatan Mekanikal dipilih kerana pada masa ini, industri ini sedang
berkembang pesat terutamanya dalam sektor pembuatan. Justeru pengkaji
merasakan latihan industri penting kepada pelajar jurusan mekanikal
kerana bidang ini adalah satu bidang yang memerlukan pelajar merasai
sendiri dan belajar secara praktikal melalui pengalaman-pengalaman
dalam industri sebenar. Memandangkan teknologi dalam bidang ini juga
cepat berubah, maka sudah tentu kemahiran-kemahiran yang diperlukan
oleh tenaga kerjanya juga turut cepat berubah. Adalah diharapkan melalui
program latihan industri , pelajar jabatan mekanikal dapat menyesuaikan

diri dan mengadaptasi diri dengan keperluan-keperluan semasa industri.

Pengalaman-pengalaman dan ilmu yang dipelajari daripada industri
tidak akan sama dengan apa yang dipelajari secara teori di KUITTHO.
Dengan kata lain, program latihan industri dapat mengukuhkan hubungan



antara ilmu teori dengan perubahan teknologi. Masalahnya adakah

pelajar memperolehi manfaat daripada program L.I?

1.2 Penyataan Masalah

Adakah pelajar Sarjana Muda Kejuruteraan Mekanikal Kolej

Universiti Teknologi Tun Hussein Onn memperolehi manfaat daripada

program Latihan Industri yang telah mereka ikuti?

1.3 Soalan Kajian

Bagi mengkaji keberkesanan latihan industri kepada pelajar-pelajar
Jabatan Kejuruteraan Mekanikal KUITTHO  jika dilihat daripada

perspektif pelajar sendiri, soalan kajian pengkaji adalah seperti berikut:

SOALAN KAJIAN
1:

SOALAN KAJIAN
2:

SOALAN KAJIAN

3:

SOALAN KAJIAN
4:

Meninjau sejauh mana pelajar didedahkan kepada
amalan kejuruteraan dan kerja-kerja sebenar dalam
bidang pengkhususan yang mereka ikuti di KUITTHO?

Meninjau sejauh mana pelajar dapat mempraktikkan dan
menghubungkan teori-teori yang dipelajari di KUITTHO

dalam situasi pekerjaan sebenar ?

Meninjau  sejavh mana latihan  industri  dapat
meningkatkan keyakinan diri pelajar?

Meninjau sejauh mana pelajar-pelajar dapat menghayati

etika-ctika kerja jurutera yang sebenar ?



1.4 Tujuan Kajian

Suatu sistem latihan yang kukuh dan berkesan sangat penting untuk
memenuhi permintaan kemahiran yang dijangka semakin meningkat pada
masa hadapan seterusnya membolehkan Malaysia menjadi negara maju

menjelang 2020.

Rentetan itu, kajian ini dibuat untuk mengkaji keberkesanan latihan
industri terutamanya kepada pelajar-pelajar Ijazah Sarjana Muda
Kejuruteraan Mekanikal. Keberkesanan latihan industri yang dikaji
ditinjau daripada pencapaian matlamat latihan industri daripada tanggapan
pelajar sendiri sama ada latihan industri yang diikuti:-

a) membolehkan pelajar merasai amalan kejuruteraan dan kerja-kerja
sebenar dalam bidang yang mereka ikuti di KUITTHO seterusnya
telah dapat menambah ilmu dan kemahiran sedia ada pelajar.

b) membolehkan pelajar mempraktikkan dan menghubungkaitkan
teori yang dipelajari untuk menyelesaikan masalah dalam situasi
kerja sebenar.

c) membina dan meningkatkan daya kreativiti dan keyakinan diri
pelajar sehingga boleh menyumbang idea bermutu  kepada
organisasi yang memberi latihan.

d) dapat membiasakan pelajar dengan etika-etika kerja kejuruteraan

mekanikal yang sebenar.

Pengkaji berharap kajian keberkesanan latihan industri ini dapat
mengukur kualiti pelajar selepas menjalani latihan industri kerana pada
asasnya latihan membawa maklumat kualiti dan memenuhi keperluan
untuk bersaing dalam konteks ekonomi global (Lester, 1995). Tanpa alat
penilaian yang cukup, kualiti dan latihan tidak boleh dihubungkan. Ukuran
kualiti sesuatu program latihan adalah dengan melihat keberkesanannya.
Latihan adalah efektif apabila populasi yang dilatith menghasilkan
tingkahlaku diingini (Lester, 1995). Lebih tepat lagi, kualiti keseluruhan



wujud apabila setiap pelajar mampu menggunakan ilmu dan kemahiran
yang diajar di KUITTHO ke dalam situasi kerja sebenar.

1.5 Kerangkakerja Teoritikal

Kerangkakerja teoritikal pengkaji adalah seperti di bawah:

KEBERKESANAN
LATIHAN INDUSTRI
KUiTTHO

Membiasakan pelajar

Memberi peluang kepada

pelajar menghubungkan dengan etika kerja seorang

ilmu teori dengan praktis. Jurutera.

Meningkatkan keyakinan

Mendedahkan pelajar
kepada dunia pekerjaan diri pelajar.

sebenar

Rajah 1.1: Kerangkakerja Teoritikal



1.6 Kepentingan Kajian

Kajian ini penting kerana dapatan kajian membolehkan perubahan-
perubahan asas dibuat kepda sistem latihan industri sedia ada supaya
menjadi lebih peka kepada keperluan pasaran agar graduan-graduan
KUiTHHO memiliki ilmu dan kemahiran yang berdaya saing, dinamik dan
dapat mengisi kekosongan tenaga kerja di pasaran global. Selain itu,
adalah diharapkan agar dapatan kajian ini membantu institusi latihan
bertindakbalas kepada perubahan corak permintaan gunatenaga dengan
lebih berkesan dengan menyediakan struktur latihan yang mampu

mencapai matlamat organisasi, matlamat pelajar dan matlamat KUiTTHO.

1.7 Skop Kajian

Kajian akan dijalankan di KUiTTHO kerana institusi ini baru
ditubuhkan. Oleh itu, struktur program latihan industrinya belum mantap
dan memerlukan suatu penilaian bersistematik. Kajian ini terbatas kepada
pelajar Sarjana Muda Kejuruteraan Mekanikal KUiITTHO semester 4 sesi
2000/2001. Pelajar yang terlibat dalam kajian ini terdiri daripada pelajar
yang mengkhusus dalam bidang kejuruteraan mekanikal yang tertentu
seperti di bawah:

a) Ijazah Sarjana Muda Kejuruteraan Mekanikal Pembuatan
b) Tjazah Sarjana Muda Kejuruteraan Mekanikal Bahan

c) Tjazah Sarjana Muda Kejuruteraan Mekanikal Loji

d)  Tjazah Sarjana Muda Kejuruteraan Mekanikal Tekstil

e) Ijazah Sarjana Muda Kejuruteraan Mekanikal Jentera

1.8 Definisi Istilah

Terdapat beberapa istilah yang kerap digunakan dalam kajian kes ini. Bagi memberi
kefahaman yang jelas tentang maksud istilah tersebut yang bertepatan maksudnya
dengan kajian kes ini, definisi-definisi istilah tersebut dinyatakan di bawah:

Amalan kejuruteraan

Kerja-kerja praktis di bidang kejuruteraan iaitu kerja-kerja asembli dan fabrikasi,
operasi pengeluaran menggunakan mesin dan peralatan, pemeriksaan dan kawalan
kualiti, kawalan proses dan instrumental, merekabentuk, menyelenggara dan
membaikpulih mesin dan peralatan serta pemasangan peralatan baru dan ujilari.

Etika kerja jurutera.

Norma-norma profesional yang menjadi amalan kerja seorang jurutera seperti cekap,
tekun, menepati masa, jujur, amanah, bertanggungjawab terhadap tugas, hasil kerja
yang cemerlang , bekerja dengan penuh semangat dan bijak berkomunikasi serta

bergaul dengan orang di persekitarannya.

Keyakinan diri

Keupayaan untuk bekerja secara berdikari, mempunyai inisiatif, kreatif dan inovatif

untuk mencipta sesuatu yang baru.

Latihan industri

Latihan industri adalah program pendidikan yang merupakan langkah untuk
mengembangkan potensi pelajar bidang kejuruteraan dan membina keupayaan untuk
menjalankan tugas-tugas apabila mereka tamat pengajian untuk membolehkan

mereka bersaing dalam pasaran pekerjaan di agensi awam atau swasta.

Pelajar

Pelajar semester 4 kursus Sarjana Muda Kejuruteraan Mekanikal KUiTTHO sesi
2000/2001.

.Pengalaman bekerja

Pengalaman bekerja ialah suatu aktiviti yang dijalankan oleh pelajar di mana pelajar
mendapat pendedahan secara personal kepada suasana bekerja sebenar tanpa
mempunyai identiti sebagai pekerja sepenuhnya.

BABII

SOROTAN PENULISAN

Menurut Robin Peterson (1992), latihan industri adalah suatu aktiviti yang
berorientasikan kerja, memfokus kepada aktiviti untuk membentuk tingkahlaku
diingini samada diaplikasikan serta-merta atau pada masa akan datang. Definisi ini
bertepatan dengan maksud latihan industri yang digunakan oleh Atkinson (1993)
yang mentakrifkan latihan industri sebagai usaha untuk meningkatkan peluang
pelajar mencapai kejayaan dalam hidupnya menerusi pemberian kemahiran
industri tertentu supaya pelajar dapat mengisi kekosongan pekerjaan dalam

pasaran dan memupuk kemahiran bersosial.

Menurut Fong Chan Ong (1994), latihan industri diperkenalkan dalam
kurikulum pendidikan sebagai satu usaha untuk menjadikan pendidikan dan
latihan lebih berintegrasi dengan kemahiran yang diperlukan di negara ini. Ini
adalah kerana aktiviti pendidikan dan latihan yang bersepadu dapat melahirkan
tenaga kerja yang cekap, kreatif dan produktif (Sulaiman, 1994). Chew (1993),
juga menyokong integrasi latihan ke dalam kurikulum pendidikan kerana
menurutnya, tenaga manusia yang terlatih, berkemahiran dan mempunyai sikap
positif akan dapat melaksanakan program pembangunan negara dengan cekap dan

berkesan.

Tenaga manusia yang terlatih, berkemahiran dan mempunyai sikap positif

seperti yang dinyatakan di atas adalah merupakan tunggak kepada visi negara

untuk menjadikan Malaysia sebuah negara perindustrian menjelang 2020. Menurut
perangkaan Belanjawan 1996, salah satu daripada industri yang dikatakan akan
menghadapai permintaan dari segi tenaga kerja ialah industri mekanikal seperti
pembuatan. Jesteru itu, ia membawa implikasi yang besar kepada KUiTTHO
untuk melahirkan graduan-graduan terlatih bagi memenuhi keperluan dan
kemahiran semasa bagi mengadaptasi terhadap kemahiran-kemahiran yang
sentiasa berubah mengikut arus perubahan teknologi.

Secara zahimya, latihan industri mampu membawa satu nilai tambah
(value added) kepada pelajar daripada aspek ilmu, kemahiran, nilai dan etika,
perwatakan dan penampilan diri. Kualiti-kualiti ini mampu memberi keyakinan
dalam din pelajar untuk mengaitkan segala ilmu-ilmu teori yang telah dipelajari
dalam situasi pekerjaan sebenar. Menurut Atkinson (1993), latihan industri
membina jambatan antara dua dunia itu dengan menyediakan orang-orang muda
(pelajar) dengan pengalaman kerja yang sesuai dan secukupnya. Sementara itu,
Gleeson (1985), pula menegaskan bahawa program latihan industri penting kepada
pelajar kerana lepasan sckolah tidak mempunyai banyak pengetahuan mengenai

industri dan dunia pekerjaan mereka.

Di samping menyediakan pelajar dengan situasi pekerjaan sebenar, latihan
industri juga didapati dapat memupuk sikap dan tabiat yang baik dalam dunia
pekerjaan. Menurut Dale (1985), kurikulum pendidikan perlu membolehkan
pelajar meneruskan kehidupan mereka ke alam pekerjaan dengan mempunyai
sikap-sikap dan tabiat-tabiat yang baik terhadap pekerjaan. Bloomer (1988), pula
menyatakan bahawa pengalaman bekerja membolehkan pelajar memahami
kepentingan menepati masa. Sistem latihan industri juga menggalakkan pelajar
membina tabiat bekerjasama dan berdikari. Cantor (1989), melaporkan tujuan
sistem latihan industri di negara Jepun dan Jerman Barat antara lain ialah untuk

memberi penckanan kepada tabiat disiplin kendiri, kepintaran minda dan

kerajinan.

Pada umumnya, matlamat program latihan industri selaras dengan
matlamat pendidikan teknik dan vokasional untuk membantu pelajar

meningkatkan potensi dan kemahiran, menerapkan nilai-nilai kerja yang baik dan
bersikap positif untuk membantu pelajar menjadi seorang pekerja yang produktif
dan berjaya. Apa yang penting adalah sistem pendidikan latihan mesti cukup
terbuka, berkesan dan proaktif untuk menghadapi corak dan keperluan berubah-

ubah dalam permintaan sumber manusia.

BAB Il

METODOLOGI KAJIAN

3.0 Pengenalan

Bab ini membincangkan tentang aspek-aspek yang berkaitan dengan
perlaksanaan kajian. Penyediaan instrumen untuk kajian ini diterangkan
secara terperinci. Di dalam bab ini juga digariskan langkah-langkah yang di

ambil untuk menjalankan kajian sehingga selesai.

3.1 Rekabentuk Kajian

Rekabentuk kajian yang akan digunakan untuk menjalankan kajian
ini ialah secara tinjauan. Kaedah ini adalah sesuai digunakan kerana ianya
bersifat umum, membolehkan penyelidik memahami keseluruhan kawasan
kajian dengan sampel yang kecil. Rekabentuk kajian secara tinjauan ini juga
sesuai untuk data jenis kuantitatif (Shahron,1993). Hajah Noraini Hj. Mohd
Noor (1996) dalam tesisnya yang bertajuk "Elemen dan Kriteria Program
Latihan Industri untuk Pelajar Katering di Sekolah Menengah Vokasional"
turut menggunakan kaedah tinjauan sebagai rekabentuk kajian beliau.

3.2 Kerangkakerja Operasi

Pembentukan soalselidik

Tak Ubahsuai
l F’ sesuai T soalselidik

Kajian rintis (pilot test)

N Sesuai

y
Jawapan responden

Analisis Data

l

Rumusan

Cadangan

Rajah 3.1 : Kerangka Operasi Kajian .

Sessi perbincangan dengan penyelaras Latihan Industri bagi pelajar-
pelajar Latihan Industri semester 4 sesi 2000/2001, Kolej Universiti Tun
Hussein Onn iaitu Encik Abd Talib bin Bon, telah diadakan untuk
mendapatkan maklumat berhubung dengan latihan industri. Senarai nama

pelajar-pelajar yang terlibat dan kebenaran untuk mengendalikan kajian juga

telah diperolehi. Perbincangan juga dilakukan untuk mengedarkan borang
kajian/ soal selidik.

Penyelaras latihan industri Fakulti Kejuruteraan Mekanikal,
KUITTHO, Tuan Haji Talib bin Bon telah bersetuju untuk mengedarkan
sebanyak 50 set borang soalselidik kepada 50 orang pelajarnya, dan sessi
menjawab soalselidik ini telah dihadiri oleh pengkaji. Data dikumpulkan
hasil daripada soalselidik tersebut. Secara puratanya, seorang pelajar
mengambil masa selama 5 hingga 10 minit untuk menyiapkan soalselidik

tersebut.

3.3 Sumber Data, Tempat dan Sampel Kajian

Data-data yang digunakan dalam kajian ini diperolehi dari sumber-
sumber seperti berikut

Data primer : Data - data primer telah diperolehi daripada seramai 50 orang
pelajar-pelajar  Sarjana Muda Kejuruteraan Mekanikal,
Semester 4 sesi 2000/2001, KUITTHO.

Data Skunder: Buku-buku rujukan perpustakaan, modul latihan industri, dan
buku panduan latihan industri bagi pelajar digunakan sebagai
sumber untuk data-data skunder.

Kajian dijalankan di Kolej Universiti Teknologi Tun Hussein Onn,
iaitu terhadap pelajar-pelajar semester 4 sesi 2000/2001 kursus Kejuruteraan
Mekanikal. Seramai 55 orang pelajar Sarjana Muda Kejuruteraan Mekanikal,
semester 4 sesi 2000/2001, yang telah mengikuti latihan industri selama 10
minggu pada semester lepas telah di pilih untuk sebagai sampel kajian ini.
Namun begitu pada hari borang soalselidik diedarkan, hanya seramai 50
orang pelajar sahaja yang menghadiri kuliah. Oleh yang demikian 50 orang
pelajar tersebut telah diambil sebagai responden bagi tujuan kajian ini.

Menurut Kigjcie, R.V dan Morgan, D.W. (1981) dalam Jadual Penetapan
Bilangan Sampel Kajian (Rujuk Lampiran B) telah menetapkan bahawa jika
terdapat 55 orang sebagai sampel kajian maka jumlah responden yang perlu
dan mencukupi bagi menentukan reliabiliti data adalah seramai 48 orang.
Oleh itu, jumlah 50 orang responden bagi tujuan kajian ini adalah
mencukupi bagi memenuhi keperluan kebolehpercayaan data kajian.

Instrumen Kajian

Kajian ini dijalankan secara soal selidik, Menurut Cohen dan Manion
(1985), kaedah tinjauan selalunya menggunakan kaedah soal selidik. Oleh
itu soal selidik akan digunakan untuk mendapatkan data daripada responden.
Kaedah ini sesuai kerana ia menjimatkan masa responden untuk menjawab

setiap kenyataan dalam soal selidik tersebut.

Soal selidik yang dibina telah dibahagikan kepada tiga bahagian
sebagaimana berikut: (Rujuk Lampiran A)

Bahagian A : Sebanyak tujuh item dibina mengenai latar belakang responden
yang merangkumi jantina, bangsa, umur, bidang pengkhususan, harapan
responden sebelum mengikuti latihan industri, pemilihan tempat latihan
industri dan juga tahap pendidikan responden sebelum mengikuti kursus
Sarjana Muda Kejuruteraan Mekanikal di Kolej Universiti Teknologi Tun

Hussein Onn.

Bahagian B: Terdiri daripada 21 soalan untuk mengukur tahap keberkesanan
latihan industri dari aspek pendedahan yang diterima oleh responden terhadap

amalan kejuruteraan dan pekerjaan sebenar.

Bahagian C: Sebanyak 13 item dibina untuk menguji tahap pembinaan
keyakinan diri responden dan penghayatan etika kerja semasa menjalani
latihan industri.

Latarbelakang responden diperolehi dengan mengemukakan
soalselidik berbentuk binari dan untuk memudabhkan responden

menyempurnakan soalan yang dikemukakan.

Skala pengukuran yang digunakan adalah berdasarkan skala Likert
kerana ia mempunyai tahap kepercayaan yang tinggi iaitu 86% ( Oppenhei,
1967). Selain itu, kaedah ya atau tidak turut digunakan.

Bagi soalan dalam bahagian B dan babagian C, skala likert
digunakan. Skala ini meliputi lima nilai jawapan serta set maklum balas
yang dikemukakan dalam bentuk skala ordinal diantara 1 hingga 5, iaitu

- Sangat Tidak Setuju.
- Tidak Setuju.

Tidak Pasti.

- Setuju

WV B W N e
1

- Sangat Setuju.

Pelajar yang menjawab sangat tidak setuju dan tidak setuju, dig/;akini
berpendirian teguh terhadap penyataan, manakala pernyataan tidak pasti
diyakini tidak berpendirian teguh terhadap kenyataan. Responden yang
menjawab setuju dan sangat setuju, diyakini berpendirian teguh terhadap

pernyataan.

3.5 Analisis Data

Data-data yang diperolehi daripada soalselidik akan diproses
menggunakan kaedah statistik deskriptif (Nooraini, 1996). Data akan di
analisis dengan menggunakan program ° Statistical Program for Social
Science’ dan akan di persembahkan dalam bentuk carta dan keterangan

analisis.

Data dianalisa bagi mendapatkan nilai kekerapan (f) dan juga nilai
peratusan (%). Untuk itu skala ordinal 1 hingga S, Likert telah digabungkan

sebagaimana berikut:

Sangat setuju dan setuju - digabungkan bagi keterangan yang menyokong
pernyataan.

Sangat tidak setuju dan tidak setuju - digabungkan bagi keterangan yang tidak

menyokong pernyataan.

Tidak pasti - Bagi keterangan yang berkecuali terhadap pernyataan dan tidak

diambil kira.

3.6 Batasan Kajian

Kajian ini terbatas kepada pelajar-pelajar Sarjana Muda Kejuruteraan
Mekanikal Kolej Universiti Teknologi Tun Hussein Onn, semester 4, yang
telah mengikuti latihan industri sahaja. Pengkaji juga menghadapi batasan
masa. Oleh itu kajian hanya tertumpu kepada empat aspek yang
mempengaruhi keberkesanan latihan industri dan memfokus kepada
perspektif pelajar.

BAB IV

ANALISIS DATA

4.0  Pengenalan

Data dianalisis menggunakan perisian SPSS. Analisis yang dilakukan
adalah berdasarkan kepada soalselidik yang telah dibuat ke atas sampel yang
telah dipilih. Seramai 50 orang responden telah menjawab soalselidik yang
diberikan.

4.1  Data Demografi Responden

Berikut adalah analisis data berkenaan demografi responden program
Sarjana Muda Kejuruteraan Mekamkal yang telah menjalani Latihan
Industri.

Jantina
Kekerapan | Peratus Kekerapan
Melonggok
Lelaki 40 80.0 80.0
Perempuan 10 20.0 100.0
Jumlabh 50 100.0
Jadual 4.1.1: Komposisi jantina responden
Jantina
Perempuan
20.0%

Lelaki
80.0%

Gambarajah 4.1.1: Komposisi jantina responden

Dapatan kajian mendapati bahawa 80% daripada responden adalah

lelaki dan 20% daripada responden adalah perempuan. Jadual di atas dan

gambarajah 4.1.1 di atas menerangkan secara nngkas komposisi jantina

responden.



(=]
>

Bangsa
Kekerapan | Peratus | Kekerapan -
Melonggok
Melayu 37 74.0 74.0
Cina 11 22.0 96.0
India 2 4.0 100.0
Jumlah 50 100.0
Jadual 4.1.2: Komposisi kaum responden
Bangsa

India

4.0%

Cina

22.0%

Melayu
74.0%

Gambarajah 4.1.2: Komposist kaum responden

Dapatan kajian mendapati bahawa 74% daripada responden adalah
berbangsa Melayu, 22% berbangsa Cina dan 4% berbangsa India. Jadual dan

gambarajah 4.1.2 di atas menerangkan secara ringkas komposisi kaum

responden.

Umur
Kekerapan | Peratus Kekerapan
Melonggok
19 - 22 tahun 19 38.0 38.0
3 - 25 tahun 24 48.0 86.0
Lebih dari 25 tahun 7 14.0 100.0
Jumlah 50 100.0

Jadual 4.1.3: Struktur umur responden

Umur

Lebih darn 25 tahun -
14.0%

19 - 22 tahun

23 - 25 tahun
48.0%

Gambarajah 4.1.3: Struktur umur responden.

Melalui analisis data, didapati bahawa responden yang berumur 19
hingga 22 tahun adalah sebanyak 38%, 48% berumur antara 23 hingga 25

tahun sementara 14% berumur lebih dari 25 tahun.

